
SUĠĠERIMENTI 

Il-Kumitat għas-Suq Intern u l-Ħarsien tal-Konsumatur jistieden lill-Kumitat għall-Affarijiet 

Legali, bħala l-kumitat responsabbli, biex jinkorpora s-suġġerimenti li ġejjin fil-mozzjoni għal 

riżoluzzjoni tiegħu: 

1. Jinnota li l-Green Paper tal-Kummissjoni bit-titolu "Nagħmlu l-aħjar mill-kompetenzi 

tradizzjonali tal-Ewropa: il-possibilità li tiġi estiża l-protezzjoni tal-indikazzjoni 

ġeografika tal-Unjoni Ewropea għal prodotti mhux agrikoli" (COM(2014)0469) tibni fuq 

il-komunikazzjoni tal-Kummissjoni tal-2011 bit-titolu "Suq Uniku għad-Drittijiet tal-

Proprjetà Intellettwali" (COM(2011)0287), l-istudju li sar dwar l-indikazzjonijiet 

ġeografiċi protetti għall-prodotti mhux agrikoli fis-suq intern, u s-seduta pubblika li saret 

wara l-pubblikazzjoni ta' dan l-istudju; 

2. Jilqa' l-eżitu tal-konsultazzjoni pubblika li l-Kummissjoni għamlet dwar il-Green Paper u 

li ntemmet fit-28 ta' Ottubru 2014; 

3. Jirrimarka li, minkejja li issa ilu bosta snin li l-UE għandha sistema bħal din għall-ikel u 

għall-prodotti agrikoli, fil-preżent m'għandhiex sistema unitarja tal-indikazzjonijiet 

ġeografiċi protetti għall-prodotti mhux agrikoli, peress li dawk il-prodotti mhumiex 

protetti fl-Istati Membri fejn dawn ma jkunux diġà koperti mil-leġiżlazzjoni nazzjonali u, 

fl-istess ħin, prodotti li jgawdu protezzjoni nazzjonali jew reġjonali fl-Istati Membri 

individwali mhumiex protetti b'mod xieraq fil-livell tal-UE; 

4. Iqis li n-nuqqas ta' sistema unitarja tal-UE għall-indikazzjonijiet ġeografiċi protetti relatati 

mal-prodotti mhux agrikoli joħloq sitwazzjoni inadegwata u frammentata ħafna fl-

Ewropa, minħabba l-fatt li xi Stati Membri ma joffru ebda protezzjoni speċifika u oħrajn 

għandhom definizzjonijiet, proċeduri u livell ta' protezzjoni differenti fi ħdan ir-regoli 

nazzjonali u lokali, ta' natura settorjali jew trasversali, b'effetti li jfixklu u negattivi kemm 

għall-iżvilupp armonizzat tas-suq komuni u kemmgħall-protezzjoni omoġena u għall-

kompetizzjoni effikaċji fuq termini ekwi, li jipprevjenu lill-konsumaturi milli jkollhom 

informazzjoni preċiża, veritiera u komparabbli li tippermettilhom jagħmlu deċiżjonijiet 

infurmati aħjar, u li huma ostakolu għall-protezzjoni tal-konsumatur; 

5. Jilqa', għaldaqstant, il-pubblikazzjoni tal-imsemmija Green Paper mill-Kummissjoni, u 

huwa favur is-sistema ta' protezzjoni tal-UE bbażata fuq l-estensjoni tal-indikazzjonijiet 

ġeografiċi biex ikopru l-prodotti mhux agrikoli; 

6. Jittama, barra minn hekk, li l-Kummissjoni, wara r-riżultati tal-konsultazzjoni tal-partijiet 

interessati diġà mwettqa, kif ukoll analiżijiet ulterjuri, se tippreżenta mingħajr dewmien 

proposta leġiżlattiva bil-għan li tiġi stabbilita sistema unika Ewropea tal-indikazzjonijiet 

ġeografiċi protetti għall-prodotti mhux agrikoli; 

7. Jistieden lill-Kummissjoni tapplika l-esperjenza li kisbet fis-setturi agrikoli u tal-ikel, bil-

għan li tinħoloq sistema li hija bbażata fuq l-aħjar prattiki u prinċipji mhux diskriminatorji 

u hija trasparenti, effikaċi, risponsiva u mingħajr piżijiet amministrattivi żejda u spejjeż ta' 

deterrent għall-produtturi li b'mod volontarju jiddeċiedu li jirreġistraw prodott taħt l-

iskema tal-indikazzjoni ġeografika; huwa tal-opinjoni, barra minn hekk, li sistema bħal 

din għandha tiżgura kontrolli stretti u l-akbar trasparenza possibbli, u għandha tinkludi 

mezzi xierqa biex jiġi indirazzat il-frodi; jistieden lill-Kummissjoni, f'dan ir-rigward, 

tapplika approċċ mhux settorjali għal kwalunkwe sistema ta' protezzjoni; 

8. Huwa konvint bis-sħiħ li l-estensjoni tal-indikazzjonijiet ġeografiċi protetti għall-prodotti 

mhux agrikoli jista' jkollha bosta effetti pożittivi varji għaċ-ċittadini, għall-konsumaturi, 

għall-produtturi u għat-tessut ekonomiku u soċjali Ewropew kollu, kif ukoll effetti 

pożittivi fuq ir-relazzjonijiet kummerċjali li l-UE għandha jew qed tinnegozja ma' pajjiżi 

terzi, li b'hekk tippermetti lill-UE tikseb protezzjoni ugwali għal dawn il-prodotti Ewropej 

ukoll fil-qafas tan-negozjati internazzjonali tal-kummerċ; 

9. Iqis, b'mod partikolari, li din is-sistema tista'; 

- tħares lill-konsumaturi b'mod aktar effikaċi, isaħħaħ il-fiduċja tagħhom fi prodotti 

ttikkettati, u tgħinhom jagħmlu għażliet infurmati aħjar dwar ix-xiri ta' prodotti billi 

tiżdied it-trasparenza u tiġi eliminata l-konfużjoni kkawżata minn ismijiet jew 

deskrizzjonijiet qarrieqa, partikolarment jekk l-eżistenza ta' tali sistema hija 

kkomunikata b'mod effiċjenti; tikkontribwixxi biex titjieb it-traċċabilità u biex tiġi 

pprovduta aktar informazzjoni dwar il-kwalità, l-oriġini u l-metodi u l-kundizzjonijiet 

ta' produzzjoni, mhux l-inqas minħabba l-interess dejjem jikber tal-konsumatur f'dawn 

il-kwistjonijiet; 

 

- trawwem l-innovazzjoni fi proċessi ta' produzzjoni tradizzjonali u l-ħolqien ta' negozji 

ġodda li jkunu għadhom kemm jiftħu (start-ups) għall-prodotti tradizzjonali, u 

tikkontribwixxi għas-sostenibbiltà ta' impjiegi maħluqa f'żoni b'livell baxx ta' żvilupp, 

b'mod partikolari billi tipprovdi l-intrapriżi ż-żgħar u l-mikrointrapriżi, li huma s-sors 

ta' madwar 80 % ta' prodotti tipiċi magħmula lokalment li jistgħu jiġu protetti taħt is-

sistema tal-indikazzjonijiet ġeografiċi, kemm b'opportunità biex tingħata spinta lill-

bejgħ permezz ta' operazzjonijiet ta' kummerċjalizzazzjoni aktar effikaċi u kemm 

bħala inċentiv biex jikkooperaw aktar mill-qrib, minħabba n-natura kollettiva tal-

iskema; 

 

- tikkontribwixxi b'mod effikaċi biex tiġi miġġielda l-falsifikazzjoni, l-użu frodulenti 

tal-ismijiet tal-oriġini ġeografika, u prattiki oħra żleali li jqarrqu bil-konsumatur finali 

u huma ta' ħsara speċjalment għall-mikrointrapriżi u l-SMEs li jipproduċu b'mod 

leġittimu l-biċċa l-kbira tal-prodotti li potenzjalment jistgħujgawdu din il-protezzjoni 

u li fil-preżent ma għandhomx il-mezzi legali jew finanzjarji biex jiddefendu l-

interessi tagħhom, fatt li għandu wkoll impatt negattiv fuq l-esportazzjonijiet 

tagħhom; 

 

- tagħmilha aktar faċli li jiġu stabbiliti proċeduri ta' sorveljanza effikaċi, biex b'hekk il-

konsumaturi u l-produtturi jingħataw l-opportunità jipproteġu lilhom infushom kontra 

l-falsifikazzjoni, l-imitazzjoni u prattiki oħra illegali; 

 

- tippromwovi u tiffaċilita l-aċċess għas-suq komuni u għas-swieq barra l-UE għall-

prodotti artiġjanali Ewropej, li huma l-frott tal-għarfien u l-ħiliet tradizzjonali li 

jikkontribwixxu għall-preservazzjoni tal-kompetenzi li jikkaratterizzaw komunitajiet 

soċjali u lokali sħaħ, u li jirrappreżentaw element sinifikanti tal-wirt storiku, kulturali, 

ekonomiku u soċjali Ewropew; 

- tgħin biex jiġu żviluppati strateġiji ġodda li jappoġġaw l-intraprenditorija fil-livell 

lokali u reġjonali, tippromwovi ż-żamma tal-infrastruttura u l-iżvilupp ta' impjiegi 

ġodda bi kwalifiki, b'rabtiet maż-żoni lokali, b'referenza partikolari għaż-żoni rurali, 

għaż-żoni żvantaġġjati u l-aktar reġjuni marġinali, fejn f'ħafna minnhom l-impjiegi 

huma dipendenti fuq prodotti tipiċi magħmula lokalment u jagħtu impetu ġdid għat-

taħriġ vokazzjonali u artiġjanali marbut mill-qrib mal-iżvilupp tal-lokalitajiet u ż-żoni 

ta' produzzjoni, filwaqt li jiġi kkonservat u promoss il-wirt uniku u differenti ta' kull 

reġjun; 

 

- tikkontribwixxi biex tingħata spinta lill-attraenza ġenerali ta' żona u biex jiġu 

ppreservati l-identitajiet lokali, kif ukoll tiffaċilita l-ħolqien tas-sinerġiji siewja għall-

promozzjoni taż-żoni lokali u l-karatteristiċi distintivi tagħhom, bl-effetti pożittivi li 

dawn iġibu magħhom anke mill-perspettiva tas-settur turistiku, kulturali u 

kummerċjali; 

10. Iqis li s-sistema l-ġdida, bħal kif ġara fil-passat fil-każ tal-prodotti agroalimentari, 

għandha tirrappreżenta garanzija intuwittivament perċepibbli f'għajnejn il-konsumaturi li 

jfittxu prodotti b'livell għoli ta' kwalità, mil-lat tal-awtentiċità u l-oriġini b'rabta qawwija 

maż-żona ġeografika, u abbażi ta' informazzjoni affidabbli u ċara; jemmen li l-effikaċja ta' 

din is-sistema unika Ewropea tal-indikazzjonijiet ġeografiċi protetti se tiddependi fuq jekk 

l-informazzjoni kollha meħtieġa tilħaqx il-produtturi u l-konsumaturi; jenfasizza li s-

sistema jeħtieġ tkun trasparenti u jeħtieġ tiżgura protezzjoni aċċessibbli, peress li dan 

huwa ta' importanza kruċjali għall-fiduċja tal-konsumatur u l-produttur; 

11. Jirrimarka li din is-sistema ġdida tal-indikazzjonijiet ġeografiċi mhix intiża biex idgħajjef 

il-livell ta' protezzjoni diġà mogħti minn strumenti eżistenti, u li għandha tieħu kont tad-

drittijiet u tas-sistemi effikaċi eżistenti u tiġi wkoll żviluppata abbażi tal-aħjar prattiki 

eżistenti fil-livell nazzjonali u lokali fl-UE; 

12. Jenfasizza li din is-sistema jeħtieġ tkun akkumpanjata bil-ħolqien ta' reġistru uniku 

Ewropew standardizzat u pubbliku għall-prodotti mhux agrikoli li jibbenefikaw mill-

indikazzjoni ġeografika protetta, bil-għan li jrawwem il-prodotti artiġjanali u li jinforma u 

jipproteġi kemm lill-konsumaturi u kemm lill-produtturi, filwaqt li jiġi evitat kwalunkwe 

piż amministrattiv żejjed; jenfasizza, ulterjorment, li din is-sistema għandha tkun 

ikkaratterizzata minn approċċ trasversali biex jiġi massimizzat l-impatt ekonomiku u 

soċjali tagħha, u li għandha tivvalorizza b'mod sinifikanti r-rabta li teżisti bejn il-prodott u 

ż-żona tal-oriġini tagħhom, u titjieb it-trasparenza, bil-għan li tiżdied il-kredibilità u l-

awtentiċità tal-prodott u li jiġu garantiti l-oriġini tagħhom u tkompli titjieb it-traċċabilità 

tagħhom; jirrimarka l-ħtieġa li jsiru kontrolli regolari ladarba jkun ingħata l-istatus tal-

indikazzjoni ġeografika, biex jiġi żgurat li l-kriterji li fuqhom kien ibbażat dak l-istatus 

ikunu għadhom qed jiġu ssodisfati; 

13. Iqis, fl-istess waqt, li s-sistema għandha tipprevedi marġini raġjonevoli ta' flessibbiltà biex 

taqdi b'mod aktar effikaċi l-ħtieġa li jiġu protetti l-prodotti eteroġenji b'karatteristiċi 

speċifiċi diversifikati; iqis ukoll li sistema ta' protezzjoni fil-livell tal-UE għandha tkopri 

ismijiet mhux ġeografiċi li huma assoċjati mingħajr ambigwità ma' post partikolari; 

14. Iqis li din is-sistema għandha tkun ibbażata fuq il-konformità ma' speċifikazzjonijiet ċari 

tal-prodott, bħal fil-każ tal-prodotti agroalimentari, iżda mingħajr ma tiġi skoraġġata l-

innovazzjoni u l-evoluzzjoni naturali tal-proċessi u t-teknoloġija tal-produzzjoni fejn dan 

jista' jwassal għal aktar effiċjenza mingħajr ma jitnaqqsu l-kwalità jew il-karattru distintiv 

tal-prodott; 

15. Huwa tal-fehma li l-estensjoni tal-kamp ta' applikazzjoni tas-sistema tal-indikazzjoni 

ġeografika protetta biex tkopri l-prodotti mhux agrikoli tista' tgħin biex tagħmel il-

pożizzjoni tal-UE f'dan il-qasam aktar b'saħħitha u aktar konsistenti, kemm fin-negozjati 

kummerċjali bilaterali u kemm fil-fora multilaterali, bl-għan aħħari li jingħata livell għoli 

ta' protezzjoni barra mill-UE għall-prodotti kollha Ewropej ta' kwalità; iqis, b'mod 

partikolari, li kemm il-prodotti agrikoli u kemm dawk mhux agrikoli protetti mill-

indikazzjonijiet ġeografiċi għandhom jiġu kkunsidrati b'mod sħiħ matul in-negozjati dwar 

ftehimiet kummerċjali futuri tal-UE; jemmen li sistema tal-indikazzjonijiet ġeografiċi tal-

UE komprensiva tista' trawwem l-espansjoni kummerċjali u tagħmilha aktar faċli li jsiru 

kampanji promozzjonali konġunti barra l-UE; 

16. Jemmen li l-estensjoni tal-kamp ta' applikazzjoni tas-sistema tal-indikazzjoni ġeografika 

protetta biex tkopri l-prodotti mhux agrikoli għandha tifforma parti minn strateġija usa' 

għall-promozzjoni ta' prodotti b'livell għoli ta' kwalità għolja mill-UE, ibbażata fuq 

impenn aktar qawwi mill-istituzzjonijiet tal-UE biex jittrattaw l-industriji tal-manifattura u 

tas-snajja' bħala mutur għat-tkabbir u għat-tlestija tas-suq uniku; 

17. Huwa tal-fehma li, fl-ambitu tal-qafas leġiżlattiv il-ġdid tal-UE dwar l-akkwist, sistema ta' 

ċertifikazzjoni dwar il-kwalità u l-oriġini tal-prodott tista' tkun utli għall-awtoritajiet 

kontraenti b'rabta mal-ispeċifikazzjonijiet tekniċi, iċ-ċertifikazzjoni u l-kriterji tal-għoti, 

b'mod partikolari fil-livell lokali u reġjonali. 



 

AD\1066426MT.doc 7/7 PE554.925v04-00 

 MT 

RIŻULTAT TAL-VOTAZZJONI FINALI FIL-KUMITAT 

Data tal-adozzjoni 23.6.2015    

Riżultat tal-votazzjoni finali +: 

–: 

0: 

32 

4 

1 

Membri preżenti għall-votazzjoni finali Dita Charanzová, Carlos Coelho, Lara Comi, Anna Maria Corazza 

Bildt, Daniel Dalton, Nicola Danti, Dennis de Jong, Pascal Durand, 

Vicky Ford, Ildikó Gáll-Pelcz, Evelyne Gebhardt, Maria Grapini, 

Sergio Gutiérrez Prieto, Robert Jarosław Iwaszkiewicz, Liisa 

Jaakonsaari, Philippe Juvin, Antonio López-Istúriz White, Jiří Maštálka, 

Marlene Mizzi, Eva Paunova, Jiří Pospíšil, Marcus Pretzell, Virginie 

Rozière, Christel Schaldemose, Andreas Schwab, Olga Sehnalová, Ivan 

Štefanec, Catherine Stihler, Mylène Troszczynski, Mihai Ţurcanu, 

Anneleen Van Bossuyt, Marco Zullo 

Sostituti preżenti għall-votazzjoni finali Kaja Kallas, Emma McClarkin, Adam Szejnfeld, Marc Tarabella 

Sostituti (skont l-Artikolu 200(2)) 

preżenti għall-votazzjoni finali 

Igor Šoltes 

 
 


